КОМИ РЕСПУБЛИКАЛÖН ОЛАНПАС
"Коми Республикаын бюджетнöй система да бюджетнöй удж йылысь" Коми Республикаса Оланпасö вежсьöмъяс 
да содтöдъяс пыртöм йылысь

Примитöма Коми Республикаса

Государственнöй Сöветöн                                           2008 вося апрель 24 лунö
1 статья. Пыртны "Коми Республикаын бюджетнöй система да бюджетнöй удж йылысь" Коми Республикаса Оланпасö (Республика, 2007, октябр 10 лун) татшöм вежсьöмъяс да содтöдъяс:

1. 14 статьяса 2 юкöнын "2 – 5 пунктъясын" кывъяс вежны "1 – 4 пунктъясын" кывъясöн.

2. 21 статьяса 1 юкöнлöн дас кыкöд абзацö да 2 юкöнлöн квайтöд абзацö содтыны "либö урчитöма гарантлы принципал дорö бенефициарлöн коран правояс уступитöмöн" кывъяс.

3. 26 статьяса медводдза абзацö "Коми Республикаса государственнöй гарантияяс" кывъяс бöрын содтыны "да мукöд лоöмтор дырйи, мый артыштöма Россия Федерацияса бюджетнöй кодекслöн 115 статьяöн" кывъяс.

4. 29 статьяын:

1) 1 юкöнын:

а) медводдза абзацын ", мый колö сетны да збыльмöдны" кывъяс вежны ", мый сетöма" кывъясöн;

б) 2 пункт гижны тадзи:

"2) быд туйвизь (мог) кузя гарантия мында индöмöн гарантируйтан туйвизьяс (могъяс);";
в) 3 пункт киритны;

2) содтыны татшöм сюрöса 11 юкöн:

"11 . Коми Республикаса государственнöй гарантияяс уджтасын Россия Федерацияса валютаöн колö торйöн артыштны быд гарантируйтан туйвизь (мог) принципалъяслысь категорияяс да (либö) нимъяс индöмöн, кутшöмлöн ыдждаыс вевтыртö 10 миллион шайт.

Индöм гарантияясыс олöмö пöртсьöны сöмын условие дырйи, найöс кö вынсьöдöма Коми Республикаса государственнöй гарантияяс уджтасын Россия Федерацияса валютаöн.".

5. 35 статьяса 3 юкöнлöн 13 пунктын "мукöд" кыв дорö содтыны "гарантиялöн условиеяс, а сідзжö" кывъяс.

6. 36 статьяса 5 юкöнын:

1) мöд абзацын:

а) "принципаллы" кыв бöрын содтыны "либö урчитöма гарантлы принципал дорö бенефициарлöн коран правояс уступитöмöн" кывъяс;

б) "кыдзи бюджетнöй кредит сетöм" кывъяс киритны;

2) коймöд абзацö "принципаллы" кыв дорö содтыны "да абу урчитöма гарантлы принципал дорö бенефициарлöн коран правояс уступитöмöн" кывъяс;

3) содтыны татшöм сюрöса нёльöд абзац:

"Сьöм, мый босьтöма гарантöн гарантлы вештан тшöт весьтö сьöм бергöдан пöрадок серти, мый мынтöма гарантöн гарантия серти обязательствояс збыльмöдöм (мыйкö мында збыльмöдöм) вылö, а сідзжö обязательствояс олöмö пöртігöн, мыйяс серти корöмлöн правояс вуджисны бенефициарсянь гарантлы,  петкöдлыссьöны кыдзи бюджетнöй кредитъяс бергöдöм.".
7. 50 статьяын:
1) 2 юкöнын:

а) "öнія финансöвöй волöн I кварталысь, во джынйысь, 9 да 11 тöлысьысь" кывъяс киритны;

б) "лöсялана кадколастысь" кывъяс "вежны "медбöръя отчётнöй кадпас кежлö" кывъясöн;

2) 3 юкöнын "сійöс пыртан кадпассянь 15 лун чöжöн неöчереднöй пöрадок серти" кывъяс вежны "Коми Республикаса Государственнöй Сöветлöн медматыс заседание вылын" кывъясöн.
8. 55 статьяын:

1) "лöсялана отчётнöй кадколастысь республиканскöй бюджет олöмö пöртöм кузя документъяс да материалъяс сетöм вылö тайö Оланпасöн индöм кадколастö" кывъяс киритны;

2) "Коми Республикаса медицинскöя быть страхуйтан фондлöн отчётносьт" кывъяс вежны "Фонд бюджет олöмö пöртöм йылысь отчёт" кывъясöн.

9. 73 статья гижны тадзи:

"73 статья. Коми Республикаса Государственнöй Сöветын республиканскöй бюджет йылысь оланпас бала видлалан пöрадок

1. Коми Республикаса Государственнöй Сöветын республиканскöй бюджет йылысь оланпас бала водзвыв видлалан пöрадок индыссьö Коми Республикалöн Государственнöй Сöветса Веськöдлысьöн.
2. Коми Республикаса видзöдан-арталан палата республиканскöй бюджет йылысь оланпас бала видлалан индöм кадпасöдз 7 лунысь оз сёрöнджык медводдза лыддьöмын сетö Коми Республикаса Государственнöй Сöветö республиканскöй бюджет йылысь оланпас бала кузя кывкöртöд.".

10. 76 статьяын:

1) 2 юкöнын:

а) "öнія финансöвöй волöн I кварталысь, во джынйысь, 9 да 11 тöлысьысь" кывъяс киритны;

б) "лöсялана кадколастысь" кывъяс вежны "медбöръя отчётнöй кадпас кежлö" кывъясöн;

2) 3 юкöнын "сійöс пыртан кадпассянь 15 лун чöжöн неöчереднöй пöрадок серти" кывъяс вежны "Коми Республикаса Государственнöй Сöветлöн медматыс заседание вылын" кывъясöн.

11. 81 статьяса 1 юкöнлöн 4 пункт гижны тадзи:

"4) республиканскöй бюджетса сьöм босьтысьяслöн эмöсь кö найöс мынтöмсö санкционируйтöм вылö колана документъяс Коми Республикаса сьöм овмöс министерствоöн индöм пöрадок серти.".

2 статья. Тайö Оланпасыс вынсялö сійöс официальнöя йöзöдан лунсянь.

Коми Республикаса Юралысь                                                 В.А. Торлопов

